
寒夜謠二首

作者：劉基　元末明初

本作品收錄於《劉基集/10卷》

其一

良夜悠悠，星河滿天。

風吹窗欞，聲如管弦。

無酒可飲，寒不能眠。

枯腸饑鳴，百慮交煎。

人生一世，不滿百年。

寤寐懷思，曷維其然？

內省不疚，有愧聖賢。

其二

今夕何夕？歲聿其徂。

草木凋落，山川縈紆。

寒夜謠

瞻彼鴻雁，拂翼天衢。

雍雍和鳴，載悠載徐。

雖無羽翰，心與之俱。

華月出雲，青鐙在隅。

歌以寫懷，云何其吁！

此作品在全世界都属于公有领域，因为作者逝世已经超过100年，且作品于1931年1月1日

之前出版。

